
RESOLUCIÓN DA ALCALDÍA

ASUNTO: OFERTA E SELECCIÓN DE 1 PRAZA DE AXENTE DE EMPREGO E DESENVOLVEMENTO LOCAL (AEDL), PERSOAL LABORAL DE DURACIÓN DETERMINADA, O ABEIRO DA ORDE DE 29 DE XULLO DE 2011, DA CONSELLERÍA DE TRABALLO E BENESTAR.

O Concello de Covelo acolleuse á convocatoria de axudas para a contratación de AXENTE DE EMPREGO E DESENVOLVEMENTO LOCAL (AEDL), PERSOAL LABORAL DE DURACIÓN DETERMINADA, O ABEIRO DA ORDE DE 29 DE XULLO DE 2011, DA CONSELLERÍA DE TRABALLO E BENESTAR.

 A Consellería de  Traballo e Benestar subvencionou a contratación do AEDL para o ano 2011.

O obxecto da presente Resolución é proceder a ofertar a praza mencionada, e establece-los criterios para a súa selección.

A praza ofertada, ten as seguintes características:

· 1 AXENTE DE EMPREGO E DESENVOLVEMENTO LOCAL (AEDL)

1. Duración: 1 ANO, prorrogable.

2. Xornada: completa 

3. Retribucións Salariais:
1. Salario Bruto incluída prorrata pagas extras e complementos salariais suxeitos a cotización (mensual): 1.313, 37 €
2. Seguridade Social-Cota patronal: 430,13 €

O carácter temporal desta praza, unido á necesidade de que a selección se faga dentro dos prazos sinalados pola Consellería de Traballo e Benestar fai que se aproben os seguintes criterios para a selección do persoal, que en todo caso garanten suficientemente os principios de igualdade, mérito e capacidade, de obrigado cumprimento.

Así, de conformidade co sinalado no artigo 21.1.g) da Lei 7/85, e vista a Fiscalización da Intervención, DISPOÑO:

1. Aprobar a correspondente oferta de emprego da praza antes mencionada.

2. Aprobar os seguintes criterios e procedemento ós que se axustará a selección do posto de traballo mencionado.
BASES DE SELECCIÓN PARA A CONTRATACIÓN DUN/DUNHA AXENTE DE EMPREGO E DESENVOLVEMENTO LOCAL (AEDL), PERSOAL LABORAL DE DURACIÓN DETERMINADA, O ABEIRO DA ORDE DE 29 DE XULLO DE 2011, DA CONSELLERÍA DE TRABALLO E BENESTAR.

1ª - OBXECTO DA CONVOCATORIA

O obxecto desta convocatoria é a contratación laboral temporal de dun/dunha AXENTE DE EMPREGO E DESENVOLVEMENTO LOCAL (AEDL), PERSONAL LABORAL DE DURACIÓN DETERMINADA.  As prazas a cubrir teñen as seguintes características:
· Tipo de contrato: obra ou servizo.

· Categoría: Diplomado Universitario ou equivalente.

· Xornada: completa.

· Duración: ata fin do período subvencionado.

· Servizo ao que se adscribe: Emprego e Desenvolvemento Local..

2ª.- CONVOCATORIA.- A contratación se efectuará previa oferta xenérica de emprego efectuada a través da oficina do Servizo Galego de Colocación da Cañiza e no taboleiro de anuncios do concello. Así mesmo as bases  estarán expostas na páxina web : www.concello decovelo.es.

3ª.- CONDICIÓNS DOS ASPIRANTES.

Para poder tomar parte no proceso selectivo será necesario que os aspirantes reúnan, na data de finalización do prazo de presentación de instancias, os seguintes requisitos:

a)
Ser español/a ou ter a nacionalidade de calquera dos Estados membros da Unión Europea, ou daqueles Estados que, en virtude dos Tratados Internacionais celebrados póla Unión Europea e ratificados por España, sexa de aplicación a libre circulación de traballadores, de conformidade coa Lei 17/1993, de 23 de decembro, na súa redacción dada pola Lei 55/1999, de 29 de decembro. Os estranxeiros que non pertenzan a algún dos Estados asinantes do Tratado da Unión Europea, deberán ter permiso de traballo cunha duración mínima de 132 meses, a titulación esixida para o posto ó que optan homologada pólo Estado español e os coñecementos suficientes de lingua castelá e/ou galega.
b)
Ter cumpridos os dezaseis anos de idade na data de remate de presentación de instancias, e non exceder, no seu caso, da idade máxima de xubilación forzosa.

c)
Estar en posesión do Título de Grao, Diplomado ou Licenciado Universitario, ou en condicións de obtelo na data de remate de presentación de instancias, das seguintes Titulacións:

1. Xestión e Administración Pública.

2. Dereito 

3. Administración e Dirección de Empresas

4. Ciencias Empresariais.

5. Economía.

6. Traballo Social.

7. Relacións Laborais

Cando se aleguen equivalencias de títulos achegarase certificación para o efecto da Consellería de Educación e Ordenación Universitaria ou do Ministerio de Educación e Cultura de se-lo caso, o que se acreditará no momento de presentación de documentos.

d)
Non padecer enfermidade ou defecto físico ou psíquico que impida ou menoscabe o normal desenvolvemento das funcións inherentes ao posto de traballo. A condición de minusvalía ou incapacidade e a súa compatibilidade co posto a ocupar acreditarase conforme a normativa vixente e referida ao día de formalización do contrato mediante certificado médico oficial, no caso de ser seleccionado.
e)
Non estar separado/a, mediante expediente disciplinario do servizo ao Estado, ás Comunidades Autónomas ou ás Entidades Locais, nin atoparse inhabilitado para o exercicio de funcións públicas.

f)
Non estar incurso/a en ningunha das causas de incapacidade ou incompatibilidade que determine a lexislación vixente.

4ª.- FORMA E PRAZO DE PRESENTACIÓN DE SOLICITUDES.-  Sen prexuízo de que poda empregar outro medio de comunicación adicional, o Concello notificará ós candidatos a súa inclusión na relación remitida polo Servicio Galego de Colocación, mediante inserción de anuncio no Taboleiro de Anuncios do Concello. Na comunicación do Servicio Galego de Colocación, figurará o prazo para que presenten as súas solicitudes para participar no proceso selectivo municipal  e o lugar e data para a realización da entrevista persoal

As persoas interesadas en participar no proceso selectivo,   deberán presentar solicitude en modelo normalizado interesando a participación no proceso selectivo  manifestando que se reúnen os requisitos xerais de acceso, acompañando a seguinte documentación : 
· Fotocopia do D.N.I. debidamente compulsada, ou a tarxeta acreditativa da súa identidade, expedida polas autoridades competentes no caso de cidadáns comunitarios.  

· Declaración xurada manifestando que se reúnen todos e cada un dos requisitos da presente convocatoria á finalización do prazo de presentación de solicitudes.

· Fotocopia da tarxeta de demanda de emprego

· Fotocopia da titulación requirida .  

· Fotocopia da documentación acreditativa dos méritos alegados. 

· Documentación completa dos méritos alegados.

As solicitudes dirixiranse ao Sr. Alcalde Presidente do Concello e deberán ser presentadas diante do Rexistro Xeral de Entrada de Documentos do Concello sendo o horario de presentación de documentación de luns a venres: 9:00 a 14:00 horas.

As solicitudes se presentarán no prazo establecido na comunicación do Servizo Galego de Colocación, que se fai referencia neste artigo.

Os solicitantes indicarán na instancia os seus datos persoais e deberán facer constar un teléfono de contacto para realizar o chamamento para calquera citación relacionada con esta selección.

5ª.- SISTEMA DE SELECCIÓN

Establécese o sistema de concurso específico de méritos en atención á natureza e características específicas do posto que se convoca  seguido de  entrevista persoal .

6ª.- ADMISIÓN E PROCEDEMENTO PARA A SELECCIÓN:  Rematado o prazo de presentación de instancias ditarase Resolución coa declaración dos aspirantes admitidos e composición da Comisión Cualificadora .Resolución que se publicará no taboleiro de anuncios do Concello.

Os aspirantes excluídos disporán dun prazo de 3 días, contados a partir do seguinte ó da publicación da resolución, para poder corrixir ou emendar, de ser o caso, o defecto que motivase a exclusión.  No suposto de que se produzan reclamacións deberá ditarse nova resolución estimándoas ou desestimándoas coa publicación da lista definitiva no taboleiro de anuncios do concello.

7ª.- COMISIÓN SELECCIONADORA
A Comisión Seleccionadora estará integrada polos seguintes membros:

· Presidente: Dna. María Jesús Rodríguez Freire, Secretaria-Interventora do Concello de Covelo, ou persoa que o substitúa.

· Vocal: D. Adolfo Castro Carpintero, Secretario-Interventor do Concello de Mondariz-Balneario ou persoa que o substitúa.

· Vocal: Dna. Concepción Eulalia Solano Deyto, Funcionaria do Concello de As Neves ou persoa que o substitúa.

· Vocal: Dna. Mónica Valle Cabirta, TLE do Concello de Pontecaldelas ou persoa que o substitúa.

· Secretario: D. Luis Carlos López Vázquez, funcionario adscrito á Secretaria ou persoa  que o substitúa.

Na súa composición tenderase a paridade entre homes e mulleres.  A Comisión  non poderá estar constituído maioritariamente por funcionarios/as ou persoal laboral fixo da mesma sub- escala ou grupo de que se trate.

A abstención e recusación dos membros da Comisión serán de conformidade co artigo 28 e 29 da Lei 30/1992, de 26 de novembro, do Réxime Xurídico das Administracións Públicas e do Procedemento Administrativo Común.

A Comisión non poderá constituírse nin actuar sen a presenza de, al menos, tres dos seus membros, titulares ou suplentes indistintamente.

A Comisión resolverá todas as dúbidas que puidesen xurdir na aplicación destas normas, así como o que se deba facer nos casos non previstos nas presentes bases.

A Comisión poderá acordar a incorporación aos seus traballos de asesores especialistas para as probas correspondentes dos exercicios que estimen pertinentes, limitándose estes a prestar a súa colaboración nas súas especialidades técnicas.

8ª.- SELECCIÓN.- O tribunal reunirase o segundo día hábil seguinte ó de publicación da listaxe definitivo, ás 10,00 horas, e formulará proposta de contratación ó Sr. alcalde, conforme co art. 61–12-c) do R.D. 2568/86, de 28 de novembro, con arranxo os seguintes criterios de selección:

· VALORACIÓN DE MÉRITOS- Nesta fase estimaranse os seguintes extremos, que deberán ser xustificados previamente polos aspirantes. Esta fase será puntuada cun máximo de  20 puntos:

1. TITULACIÓNS: MÁXIMO 3 PUNTOS.
Por ter a especialidade específica no Plan de estudos correspondente relacionada coas seguintes materias: Economía Pública e Desenvolvemento Local; ou Administración Local: 1 punto.

Por estar en posesión do Título de Licenciado ou Grao nalgunha das titulacións requiridas como mínimas para participar no proceso selectivo: 2 puntos.
2. EXPERIENCIA PROFESIONAL COMO TITULADO MEDIO: MÁXIMO 10 PUNTOS

1. Por cada mes completo de servizo prestado na administración local en postos e/ou función similares ás requiridas nesta convocatoria: 0,40 puntos.

2. Por cada mes completo de servizo prestado noutras Administracións Públicas, en postos e/ou funcións similares ás requiridas nesta convocatoria: 0,30 puntos.

3. Por cada mes completo de servizo prestado na empresa privada en postos e/ou funcións similares ás requiridas nesta convocatoria: 0,20 puntos. 
A experiencia laboral ou profesional acreditarase mediante contrato de traballo e certificación de vida laboral expedida pola Tesourería Xeral da Seguridade Social. 

No caso de prestar servizos en administracións públicas, será válido igualmente a expedición por estas da certificación correspondente.

3.CURSOS DE FORMACIÓN E PERFECCIONAMENTO OU APROVEITAMENTO: MÁXIMO 5,5 PUNTOS.
Pola participación en cada curso relacionado coas funcións a desenvolver, impartido polo INAP, EGAP, Sindicatos ou calquera outro Centro Oficial autorizado para impartilos, incluídos os organizados ou promovidos pola Corporación:

- Por Master en desenvolvemento local ou proxectos de emprego: 2,00 puntos.
- Por cursos monográficos de desenvolvemento local ou proxectos de emprego 1,00 puntos.
- Por cada curso de máis de 100 horas de duración como mínimo: 0’50 puntos.

- Por cada curso de entre 60 e 99 horas de duración como mínimo: 0’25 puntos.

- Por cada curso de entre 30 e 59 horas de duración como mínimo: 0’15 puntos.

- Por cada curso de entre 10 e 29 horas de duración como mínimo: 0’10 puntos.

- Por cada curso de menos de 10 horas,  e no  suposto de non acreditarse a duración dos cursos: 0,05 puntos por curso.

4.COÑECEMENTO DO IDIOMA GALEGO: (PUNTUACIÓN NON ACUMULABLE): MÁXIMO 1,5 PUNTOS

1. Curso de iniciación de galego ou CELGA 3: 0,5 puntos

2. Curso de perfeccionamento ou CELGA 4: 1,00 puntos

3. Curso de especialización: 1,50 puntos 

Soamente serán válidos os cursos ou titulacións homologados pola Dirección Xeral de Política Lingüística da Consellería de Educación e Ordenación Universitaria. Se algún dos/das aspirantes acredita máis dun curso de idioma galego, unicamente será valorado o de maior nivel, sen que teña, en ningún caso, carácter acumulativo.  

· ENTREVISTA CURRICULAR: MÁXIMO 10 PUNTOS.-  Para acredita-los coñecementos o tribunal realizaralle ós aspirantes unha entrevista que se valorará de 0 a 10 puntos.

A entrevista versará sobre as tarefas e cometidos a realizar no posto de traballo obxecto da convocatoria, valorándose as aptitudes, idoneidade e iniciativa dos aspirantes para o posto, téndose en conta o currículo aportado polos mesmos.

Nesta fase de entrevista poderase realizar ós candidatos unha comprobación práctica dos coñecementos nas funcións a desenvolver. 
Efectuada a valoración dos méritos, o Tribunal determinará a puntuación final dos aspirantes por orde de puntuación e formulará á Alcaldía Presidencia proposta de contratación do aspirante que obtivera maior puntuación final. Dita relación e proposta exporase no taboleiro de anuncios da Casa do Concello e notificarase ó seleccionado.

De producirse un empate na puntuación final, daráselle prioridade a quen tivera a maior puntuación no apartado a) e de persistir o empate darase prioridade a quen tivera máis puntuación no apartado b). De continuar o empate, resolverase por sorteo.

9ª. FORMALIZACIÓN DOS CONTRATOS

Rematado o proceso selectivo, o Tribunal cualificador elevará á Alcaldía a proposta de contratación dos/das aspirantes que obteñan a maior puntuación, quen resolverá a contratación e formalización dos contratos de conformidade cos modelos de contratación previstos no Real Decreto 1/1995, polo que se aproba o Estatuto dos Traballadores.

10ª. LISTA DE RESERVA

1.- Rematado o proceso selectivo, o grupo de traballo elaborará unha lista de reserva, cunha validez de 12 meses dende o inicio do servizo, integrada polos candidatos que, tendo superadas tódalas fases da selección, obtiveran as seguintes mellores puntuación finais as do proposto para ocupa-la praza obxecto da convocatoria. Esta lista empregarase para cubrir as vacantes que se produzan unha vez iniciada a prestación da actividade polo inicialmente seleccionado.

2.- No suposto de que a lista de reserva esgotárase ou que ningún dos seus integrantes estivera dispoñible para a súa contratación polo Concello, procederase a iniciar un novo procedemento selectivo.

11ª.- INCIDENCIAS

A aprobación das Bases da convocatoria e os actos administrativos que se sucedan poderán ser recorridos nos casos e na forma prevista pola Lei 30/1992, do Réxime Xurídico das Administracións Públicas e do Procedemento Administrativo Común.

Para o non previsto nestas Bases e naquilo que as contradigan, serán de aplicación a Lei, 7/85 do 2 de abril, o R.D. Lexislativo 781/1986, do 18 de abril, o R.D. 896/1991 de 7 de xuño, e demais normas de aplicación.

 En Covelo, a  5 de decembro de 2011

O ALCALDE
Vº, A SECRETARIA

Asdo. José Costa Díaz                                                      Asdo. María Jesús Rodríguez Freire

ANEXO I

SOLICITUDE DE PARTICIPACIÓN EN PROCESO SELECTIVO 

PRAZAS DE PERSOAL LABORAL DE CARÁCTER TEMPORAL

	DATOS PERSOAIS DO SOLICITANTE

	1º APELIDO:
	2º APELIDO:
	NOME:

	D.N.I./N.I.E./PASAPORTE Nº:

	DATA DE NACEMENTO:


	NACIONALIDADE:

	ENDEREZO :
	C.P.:


	LOCALIDADE:
	PROVINCIA:

	ENDEREZO A EFECTOS DE NOTIFICACIÓN:
	TELÉFONO 1:
	TELÉFONO 2:


	FUNDAMENTACIÓN DA SOLICITUDE

	DENOMINACIÓN DA PRAZA Á QUE OPTA:


AXENTE DE EMPREGO E DESENVOLVEMENTO LOCAL ( AEDL ), PERSONAL LABORAL DE DURACIÓN DETERMINADA, O ABEIRO DA ORDE DE 29 DE XULLO DE 2011, DA CONSELLERÍA DE TRABALLO E BENESTAR.


	EXPOSICIÓN DE MOTIVOS:

Á vista da convocatoria dun Axente de emprego e Desenvolvemento Local e considerando reunir os requisitos esixidos na base segunda, de conformidade coa documentación que se xunta e co coñecemento e expresa aceptación de tódolos termos da convocatoria,

	SOLICITA:

A incorporación ao proceso selectivo para acceder á praza referenciada de conformidade coas bases da convocatoria.


	DOCUMENTACIÓN ACHEGADA

	FOTOCOPIA DE DOCUMENTO IDENTIFICATIVO (D.N.I./N.I.E./PASAPORTE).



	FOTOCOPIA DA ACREDITACIÓN  DO TÍTULO ESIXIDO NA CONVOCATORIA.



	DECLARACIÓN XURADA DE CUMPRIR OS REQUISITOS SINALADOS NA BASE SEGUNDA (ANEXO II).



	CURRICULUM VITAE.



	DOCUMENTACIÓN ACREDITATIVA DOS MÉRITOS ALEGADOS.



	OUTRA  DOCUMENTACIÓN COMPLEMENTARIA:

ANEXO II

D./ Dna. ………………………………………………….   con DNI ……………………. e enderezo en …………………………………………………………………………..

DECLARO, baixo a miña responsabilidade:

a) Que cumpro todos os requisitos establecidos na base segunda da convocatoria dunha praza de AXENTE DE EMPREGO E DESENVOLVEMENTO LOCAL PERSONAL LABORA DE DURACIÓN DETERMINADA, O ABEIRO DA ORDE DE 29 DE XULLO DE 2011, DA CONSELLERÍA DE TRABALLO E BENESTAR.
E para que conste, para os efectos de poder participar neste proceso selectivo, asino a presente declaración en Covelo , o ........ de .........................de 2011.

DATA E SINATURA DO SOLICITANTE








ILMO. SR. ALCALDE  DO CONCELLO DE COVELO

















En Covelo , a ____ de ________________de 20_____








